 
     ХөрмәтлеАлексей Егорович, Дмитрий Павлович,      килгән кунаклар, хөрмәтле  авылдашлар, үзенең бик күп төрле мәшәкатьләре һәм төрле шатлыклы, борчулы вакыйгалары белән тагын бер ел үтеп китте.
  Яңа елга аяк басканда без искесенә йомгак ясарга, нәтиҗә чыгарырга һәм алга таба планнар кабул итәргә тиешбез.
   Үткән 2025 ел  истәлекле даталарга бай  булды-  Бөек Җиңүнең 80 еллыгын билгеләп үттек. Безнең геройлар һәм махсус хәрби операциядә катнашучылар хөрмәтенә һәм Ватаныбыз өчен төрле тарихи чорларда сугышкан ата-бабаларыбызның батырлыклары истәлегенә, нацизмны җиңгән әтиләребез, бабаларыбыз даны хөрмәтенә президентыбыз  Владимир Путин  2025 елны Ватанны саклаучылар елы дип игълан иткән иде.
Районыбызның 95 еллыгын билгеләп үттек .
Шушы истәлекле вакыйгаларны зурлап билгеләп үтүгә әзерлек эшләре алып барылды, авылда күп кенә чаралар үткәрелде. Мәдәният йорты директоры Ильфак Рифкат улы белән обелискка ремонт , мемориаль комплексны тулыландырып төнлә янып тора торган йолдыз ясап куйдык, кызлар буяу эшләрен башкарды, Альфред Альберт улы подъемник белән ярдәм итте. Мәктәп коллективы, укучылар катнашында   бәйрәмне зурлап үткәрдек.   Рәхмәт барыгызга да.
     Моннан тыш 2025 нче елда гаять әһәмиятле сәяси вакыйга- сентябрьдә Татарстан  Рәисен һәм җирле үзидарәнең вәкиллекле органнары депутатларын сайлаулар булып   үтте. Авылдашлар, илебез һәм республикабыз үсеше өчен гражданлык җаваплылыгы тоеп, тавыш бирүдә актив катнаштылар. Зур рәхмәт барчагызга.
      Белгәнегезчә, 2022 елның 24 февралендә Украина җирлегендә башланган махсус хәрби операция дәвам итә.  Кызганычка каршы шул  сугышта өч авылдашыбыз геройларча Һәлак булды. Алар Исхаков Марат Азат улы, Шарапов Ринат Рифкат улы, Галимов Замир Роберт улы. Бүгенгесе көндә Фаезов Дамир Фаргат улы хәбәрсез югалганнар исемлегендә.  
  Бер авылдашыбыз Якупов Ильгизәр Рәис улы яраланып кайтты.
   Тагын 4 авылдашыбыз сугыш кырларында Ватаныбызның иминлеге һәм суверенитеты өчен фидакарь рәвештә көрәшә, ныклык һәм батырлык күрсәтәләр: алар Зяббаров Рамиль Дамир улы, Идрисов Ильдар Ирфан улы,Айзятов Альберт Олег улы, Рябов Ленар Владимир улы.Тиз арада  сугышлар бетеп исән-имин җиңү яулап   кайтуларын түземсезлек белән көтәбез..
       Россия Президенты Владимир Путин Указы нигезендә Марат Азат улы Исхаков,  Батырлык ордены белән (һәлак булганнан соң) бүләкләнде.Хәрби бурычларын үтәгәндә олы батырлык күрсәткән авылдашларыбыз : Илгизәр Рәис улы Якупов,  Альберт Олег улы Айзятов Жуков, Дамир Фархат улы Фаезов Батырлык өчен медаль, За героизм,мужество и  отвагу на СВО медале белән бүләкләнде.
  Чүпрәле районының Иске Чүпрәле һәм Иске Чокалы мәктәпләрендә махсус хәрби операциядә һәлак булган Марат Исхаков,  Ринат Шәрәповның истәлегенә багышланган чаралар узды. 
  Тантаналарда, район Башкарма комитеты җитәкчесенең социаль мәсьәләләр буенча урынбасары Айрат Җәлалов, «Форпост» оешмасы җитәкчесе Альберт Сөләйманов, яшь армиячеләр, укучылар, укытучылар катнашты.
Чаралар барышында геройларның туганнары, якыннары да чыгыш ясады. Алар проектны оештыручыларга рәхмәт белдерде.
Геройлар истәлегенә булдырылган мәктәп мемориалында егетләрнең шәхси әйберләре, алган бүләкләре, фотосурәтләре, армия альбомнары урын алган.
Алар яшәгән өй диварына да мемориаль такталар беркетелде.
Проект Яшьләр эшләре министрлыгы тарафыннан игълан ителгән «Алар безнең йөрәкләрдә» грантын гамәлгә ашыру кысаларында булдырылган. Аны райондагы «Форпост» МБУ гамәлгә ашыра.
       Махсус хәрби операциядә катнашучы  егетләребезгә ярдәм  йөзеннән район, авыл халкы гуманитар акцияләрдә катнашып тора, кыска вакытлы ялга кайтканда очрашулар оештырыла.   Ярдәм күрсәткәнегез, бердәм булганыгыз өчен олы рәхмәтемне белдерәм.
      Авылның демографик хәленә килгәндә, бүгенге көндә   барлыгы 265 йорт бар, шуларның 70 е буш йортлар.(195)   Барлыгы 527 кеше испләнә. Бу санга бездә пропискада торып, үзләре читтә яшәүчеләр дә керә.Даими яшәүче 502 кеше. Отчет чорында 9 авылдашыбыз вафат булды,бала туу булмады. Авылда  яшәүче кешенең 262е ир-атлар, 273 е хатын- кызлар. Яшьләре буенча: мәктәпкәчә яшьтәге 6 бала, мәктәп яшендәге 39 бала,  төрле оешма-учреждениеләрдә эшләүчеләр   280  кеше, пенсионерлар 160, студентлар 17, Россия армиясе сафларында 1, Авылда яшәүче халыкның уртача яше 47 яшькә туры килә.Уртача гомер озынлыгы-81  яшь . Бүгенге көндә   2 тыл ветераны, 1 әфган һәм 2 Чечен республикасында хезмәт итеп кайтучылар, 1 махсус хәрби операция ветераны, 1 Чернобыль авариясен торгызучы исәпләнә.Күреп торасыз,  авыл картая, халык саны кими.
Авылыбызда 90 яшьне узган 8 өлкән кешебез бар.
Болар:
Салахова Нәзия Хасәнҗан кызы   (1928)
Юсупова Әлфия Шәяхмәт кызы    (1929)
Хусаинова Гөлҗиһан Абдрахман кызы (1933)
Салахова Руфания Набиулла кызы (1934)	
Амерханова Файмя Атаулла кызы (1935)
Идрисова Гельнар Фатых кызы 1935
Шарапов Рифкат Зайнетдин улы (1935)
Яфизова Фаузия Нуртдин кызы (1935)
        Иптәшләр! Авыл җирлегенең төп бурычы- ул җирлектәге халык белән эшләү. Устав нигезендә урындагы мәсьәләләрне,традицияләрне исәпкә алып ,үзебезнең җирлектәге  барлык оешмаларны,учреждениеләрне ,фермер хуҗалыкларын, сәүдә нокталарын, барлап, бюджетыбызны формалаштырып, авылыбызның үсешен, алга китешен хәл итү өстендә эшли.   Аз керемле гаиләләрне социаль яклау, территорияләрне төзекләндерү, чаралар оештыру, урамнарны яктырту, янгын куркынычсызлыгы таләпләрен үтәү, авылыбызны электр, газ, җылылык, су белән тәэмин итү кебек эшләр.   Халык белән очрашулар һәм җыеннар оештыру, авыл җирлеге башлыгы тарафыннан халыкны шәхси кабул итү, телдән һәм язмача кергән гаризаларны карау. Шуңа күрә авылдашларыбызның яшәешен, көнкүреш шартларын һәрдаим контрольдә тоту, алар белән аралашу безнең көнүзәк мәсьәләләребезнең берсе булып тора. 2025 нче елда халыктан    34 тән артык мөрәҗәгать кабул ителде. Мөрәҗәгатьләрнең купчелеге урам этләре,юллар, урамнарны яктырткыч утлар,налоглар, су белән тәэмин итү буенча иде.
Иске Чокалы авыл җирлегенең отчет чорында 12 авыл җирлеге Советы утырышы җыелып, анда 22 көн тәртибе каралды. Утырышларда Иске Чокалы авыл җирлегенең уставына үзгәрешләр кертү, бюджетны кабул итү, җирле салымнар җыю,  учреждение-предприятие эшләрен оештыру, бәйрәмнәр уздыру һәм башка мәсьәләләр каралды. Авыл җирлеге советы эшчәнлеге официаль сайтка урнаштырып барыла. Кирәк булган мәгълүматны шуннан табарга була.   
Башкарма комитет военкомат эшчәнлеген дә алып бара. 2025 елда Иске Чокалы авылында барлыгы хәрби хезмәткә яраклы 108 кеше исәптә торды. 1 егетебез Россия армиясе сафларында  хезмәт итә.  
     Барыбыз да беләбез: авыл җирлеге советының төп эшчәнлеге, бюджет һәм финанс өлкәсен дөрес юнәлештә алып бару, хосусый керемнәрнең планын үтәү, салымнар җыю һәм контрольдә тоту.  
 Бюджет үтәлешенә килгәндә, 2025 ел өчен үзебез җыя торган салымнарны  121 % итеп үтәдек. 797 мең.каралган булса ,967 мең итеп үтәлде. Болар:
	 Наименование налогов
	План(мен)
	Вып(мен)
	% вып.

	физик затлар кеременә салым
	86
	123
	143

	шәхси милеккә салым
	49
	51
	103

	җир салымы
	506
	373
	73

	Бердәм авыл хуҗалыгы салымы
	
	14,5
	

	Арендага бирелгән милеккә салым
	
	22,3
	

	Дәүләт пошлинасы
	1,0
	0,6
	60

	Штрафлар
	
	2,0
	

	Төрле керем
	155
	379,6
	


 
Барлык бюджетыбызның  20 % гына үзебез керткәне 80 % субсидия, дотацияләр хисабына яшибез.( Недоимка ).
     Белгәнебезчә, авыл советларында элек-электән үзарасалым җыю эше башкарылган. Әлбәттә, барлык акчалар кырыс контроль астында тотыла.
2024 елның ноябрь аенда  Иске Чокалы авыл җирлегендә граҗданнарның үзара салым акчаларын кертү һәм алардан файдалану мәсьәләсе буенча   халык җыены үткәргән идек. Үзара салым нәтиҗәсендә 246мең500 сум акча җыелды, шуның халыктан 126мең500 сум җыелган булса  өстәмә 70мең Альберт Альфикович, Альфред Альбертович 50 мең сум  өстәде. Узган ел кеше башына 500сум (1000)иде әлеге сумма республика бюджетыннан уртак финанслау ярдәмендә 3,56 (877мең 863 сум)тапкыр артты. Ул 1124,0 сум булды. Шул акчага Коминтерна,  Чапай , Комсомол, Пионер, Пушкин,Тукай, Кызыл Армия, Кызыл Йолдыз, 1 Май, Киров,  2 Бишьеллык, Камил Якуб урамнарына барлыгы 924 мең 363 сумга  383 т. щебень кайтарылды. 140 мең сумы авылыбызга керә торган юл буена(1400м) 33 багана утыртылды. Монда авылдашыбыз Миначев Ильмир Бабир улының   ярдәме зур булды.
 Кышкы чорда урам юлларын кардан чистарткан өчен  25мең сум механизаторга хезмәт хакы түләүгә,35мең сум ягулык майлау материаллары алуга тотылды.
     Яңа елдан 2026 ел өчен  үзара салым акчасын жыю башланды, вакытында тапшырырга онытмагыз!
     Ул акчалар юллар ремонтлауга , кышкы чорда урам юлларын кардан чистарту өчен, янгын сүндерү машинасына җылытылган бокс ясауга тотылачак.
 Чисталык. Төзеклекләндерү.
    Авыл җирлеге  Советы оешмалар   белән ярдәмләшеп эшли. Язын-көзен зиратларыбызда, юл кырыендагы чүпләрне җыю, чүп үләннәрен чабу, баганалар агарту,  куак утырту өмәләре,  чишмә, сусаклагыч тирә- якларын чистартып карап тору оештырылды. 
   Халыктан каты көнкүреш калдыкларын җыюны региональ операторлар оешкан төстә башкарып килә .Ул безнең атнаның чәршәмбе көненә билгеләнгән.  Халык күрсәтелгән  урыннарга шул көнне капчыклар белән чүпләрне чыгарып куя. Тагын бер тапкыр кисәтеп үтәм, чүпләрне бары тик чәршәмбе көнне генә чыгарабыз. Кайбер авылдашлар теләсә кайсы көнне чыгарып куярга күнеккән. Ул капчыктагы чүпләрне кошлар,этләр,мәчеләр туздырып бөтен урам буйлап тараталар.     Юллар начар булу сәбәпле яз, көз айларында чүп җыю автомашиналары урамнарга керәлмәде,шуңа күрә тоткарлыклар булгалады.
Вакытлыча чүп ташлау урынын “Агрохимсервис” оешмасы  
һәм “Фламинго” оешмасы  трактор җибәреп берничә тапкыр өйдертте. Рәхмәт сезгә.
Отчет чорында үләт базының тирә ягын,чистартып чүп үләннәрен чабып тордык. 
    Авыл урамнарын кардан чистартуны үзебезнең  МТЗ-82,1 трактоы белән эш алып барабыз.  Бүгенгесе көндә ул трактор белән авыл җирлеге советы депутаты Рамил Рәис улы Усманов идарә итә. Үз көчебез белән җиңәлмәгән очракларда “ Фламинго” һәм Агрохимсервис җәмгыятенә мөрәҗәгәт итәбез. Шулай ук Татавтодор оешмасы Совет урамын тулысы белән, Коминтерна урамын Тукай урамы киселешенә кадәр карап кардан чистартып, җәен чүп үләннәрен чабып тора. Егетләр, сезгә бик зур рәхмәт.  
    Урам юлларына кар түгү күренеше бар, чыгарып бәргән кар тиз арада ката  юллар кысыла.Кар бәрергә кирәк булса Рамил узганда җайлы урынга терттереп калыгыз.
   Капитал кертемнәр
  Бүгенгесе көндә урамнарны яктырту өчен 210 лап фонар куелган. 2025 елда шул фонарларны  электр белән тәэмин итүгә 339 мең сум акча тотылган.Ел саен 60 тан артык лампочка алыштырыла
Агымдагы елда Киров,Кызыл Армия урам утларын ремонтлап чыгу күздә тотыла.
     Янгын куркынычсызлыгы. 
Үткән отчет чорында шәхи хуҗалыкта янгын чыгып бер авылдашыбызны югалттык . Авыл халкы, янгын сүндерү хезмәткәрләре ярдәме белән тиз арада, янгынны зурга җибәрмичә күрше-тирәне  саклап калдык.
  Ут-күздән сакланырга, газ, электр үткәргечләрне даими тикшереп торырга кирәк.
 Авыл территориясендә   26 гидрант, ул һәрбер урамга икешәр туры килә, Аларны көзен Илфак белән төзеклеген тикшереп чыктык.уртача 200-300 м.га бер. Мәктәп территориясендә 90 тоннага исәпләнгән су саклагыч бар. Җәй көннәрендә  елгадагы су саклагычтан янгын сүндерү машиналарына су алу өчен  махсус урын булдырылган. 240 метр рукава, мотопомпа, пожарная колонка бар.   .  
Район МЧС хезмәткәрләре , социаль үзәк идарәсе хезмәткәрләре, авыл активы, күп балалы, кыен гаиләләргә, ялгыз өлкәннәргә, йорттан-йортка йөреп  ут-күздән саклану чаралары турында инструктаҗлар үткәреп торалар. Авылыбызда 50 ялгыз яшәүче кеше бар. Шуларның барсының да өйләренә янгын турында хәбәр итә торган җайланма куйдык..  
     Иминлек.  
   Авылыбыз иминлеге темасына килгәндә, 2025елда җинаять кылулар булмады , кайбер гаиләләр белән тәрбия эшләре алып барылды. Үткән отчет чорында 3  профилактика Советы утырышы үткәрелде. Анда тәртип бозучыларны,эчеп йөрүчеләрне  көн тәртибенә куеп тикшердек.
 Иминлек чараларын булдыру максатыннан чыгып  плотина тирәсенә тыю билгеләре, юлларга кисәтү билгеләре  куелды,  җәен авыл активы тарафыннан деҗур тору оештырылды.
   Иминлек саклау өлкәсендәге эшнең торышы  белән җентекләбрәк  үзенең чыгышында Вәкаләтле вәкил полиция капитаны   Мердеев Ильвир Илькен  улы  таныштырып үтәр.
     Учрежденияләр эшчәнлеге. 
Авыл хужалыгы.
 Авыл җирлеге территориясендә  3 фермер хуҗалыгы эшләп килә.   “Низамов А.А.” КФХ ,“Низамов А.А.” “Махмутов И.Ф” КФХ
 Аларда 20 га якын авылдашыбыз хезмәт куя . Урып-җыю эшләрен һава шартларының нинди булуына карамастан  унышлы тәмамладылар. Бөртеклеләрдән уртача уңыш бер гектардан  _30_ц, шикәр чөгендереннән 600 ц тәшкил итә.  Фермерлар    халык белән пай җирләре өчен тулысынча санаштылар.
   Эшчәнлекләре турында тулырак итеп  үзләре таныштырып китәрләр. 
Эш белән тәэмин итү
  Эшкә яраклы халык авылда булган бюдҗет оешмаларында, ике фермер хуҗалыгында, Цеолиты Поволжья оешмасында, Рассвет  агрофермасында , Молко Дрожжаное, Агротранспорт,  районның төрле оешмаларында хезмәт куя. Шулай ук  авыл җирлегендә 2  шәхси эшмәкәр , 11 авылдашыбыз үзмәшгуль буларак  халыкка төрле түләүле ярдәм күрсәтәләр, вахта ысулы белән 5 кеше эшли.
Эшләргә теләгән кешегә фермерларыбызда һәрвакыт эш бар. 
Яз һәм көз айларында Казанда авыл хуҗалыгы ярминкәләре оештырыла. Анда шәхси хуҗалыкларда үстерелгән яшелчәләрне,ит, йомырка, сөт продукцияләрен сатарга мөмкин. Безгә дә ике тапкыр катнашырга туры килде. Теләге булган һәр шәхси хуҗалык катнаша ала. Министрлык тарафыннан ягулык чыгымнары кире кайтарыла. 
Авыл халкы элек-электән терлек асрап көн күргән
Шәхси хуҗалыкларда  бүгенгә терлек башы саны кимү күренеше күзәтелә, сыерлар саны кимүгә таба бара. Мөгезле эре терлек 265баш.  Шул исәптән сыерлар 69 , атлар 24, сарык-кәҗәләр 295 баш.   Бал кортлары 51 оя. 
Дәүләтебез тарафыннан терлек башы санын саклап калуны күздә тотып, төрледән -төрле программалар эшләп килә.  

 Сыерлар  өчен 422мен100 сум, кәҗәләр  баш санына 6 мең сум , атлар өчен 70 мең сум субсидия бирелде. Авылдашларыбыз Дәүләт программаларында катнашып барлыгы  498100  сум акча алган. 
Республикабыз рәисе Рөстәм Нургали улына рәхмәтебез зур.
     Авылда ел дәвамында шәхси хуҗалыклардан сөт җыю оештырылган төстә алып барыла. Бүгенге көндә Садиев Радик , Нуртдинов Азат, Митрошкин Валерий  бу эш белән шөгыльләнә. Сөтнең бүгенгә бәясе- литры  39 сум. Авылда тормышның асылы терлек асрау. Авылда җәйләү чорында ике көтү оештырыла
Мәктәп,балалар бакчасы.
      Авылда 1 мәктәп һәм балалар бакчасы эшләп килә .Балалар бакчасында бөтен уңайлыклар булдырылган, бүген алты бала тәрбияләнә.   Төп гомуми белем мәктәбендә бүгенгесе көндә 35 укучы белем ала. Шуларның 20е Иске Чокалыдан, 15 укучы  Яңа Чокалыдан килеп белем алалар. Укучыларга 1 - югары категорияле һәм калганнары беренче категорияле, барлыгы – 14 педагог белем бирә.Мәктәптә гомуми штат саны 24   тәшкил итә.  Мәктәптә уку елы дәвамында укучыларны кайнар аш белән тәимин итү оештырылган.Башлангыч класс балаларын тукландыруны дәүләт тәэмин итә.Өлкән классларда көненә бер укучыны тукландыру 77,37 сумга төшә, шуның 8 сум 7 тиене бюдҗеттан,  38 сумы ата-аналардан, калган 30,6 үзләре җитештергән продукция исәбеннән.
 2025елда мәктәпне  8 укучы тәмамлап чыкты. Дәүләт имтиханнарын 8 укучы да канәгатләнерлек билгеләренә тапшырып аттестат алдылар. Аларның 3се районда урта мәктәпкә, 5се    махсус уку йортына укырга кереп укуларын дәвам итәләр. Агымдагы елда укучыларның фән олимпиадаларында, төрле конкурсларда актив катнашып призлы урыннар яулаулары сөендерә. Уку һәм олимпиада күрсәткечләренә анализ ясаганда, яхшы укучыларның шулай ук олимпиадаларда актив катнашкан укучыларның мәдәният йортында үткәрелгән чараларда, җәмәгать эшләрендә һәм спортта да актив катнашуларын ассызыклап үтәсе килә. Кыскасы бер булган баладан бар да була, ул барысына да җитешә дип әйтәсе генә кала.  
Сәламәтлек
Сәламәтлек - яшәу нигезе. Медицина өлкәсенә килгәндә бүгенге көндә Иске Чокалы  фельдшер – акушерлык пунктында 2 штат, бер югары категорияле , Һәм бер фельдшер ярдәмчесе хезмәт куялар. Фельдшер – акушерлык пунктында ел дәвамында 1858 кеше кабул ителгән һәм 127  авыруның өенә барып ярдәм күрсәтелгән. 2025 елда медпунктта врачлар катнашында җирлектәге 2 тыл Ветеранына медицина күзәтуе үткәрелде. 40  укучы медосмотр үтте. 140 кеше диспансеризация үтте. Флюрография тикшеренүенә килгәндә, флюрография үтәргә тиеш булган 289 кешенең,  8 бүгенге көнгә тикшерү үтми кала бирә. флюрография үтәргә кирәклеген искә төшерер идем. Авыл җирлегендәге халык иң күп интеккән һәм дәвалауга авыр бирешә торган чирләр рәтендә йөрәк – кан тамырлары авырулары тора. Безнең авыл җирлегендә бу авырулар белән барлыгы 79 кеше учетта тора. Икенче иң күп кеше җафалана торган чир булып шикәр авыруы тора, бу чир белән барлыгы 17 кеше азаплана. Аннан кала психик авырулар белән 6 кеше, яман шеш авыруы белән 8 кеше, ашказаны җәрәхәте авыруы белән 1 кеше авырый. 
   Мәдәният.
 Мәдәният хезмәткәрләре һәм авыл үзэшчәннәре белән берлектә билгеле даталарга, бәйрәмнәргә концертлар, тамашалар әзерләп курсәтүдән тыш, районда һәм республика күләмендә уткәрелгән смотрларда, конкурсларда катнашты,мактау грамоталары белән бүләкләнде.
     Китапханә
2025 елда  китапханә үз алдына куйган  бурычларын үтәүдә зур тырышлык куйды. Авыл халкын яңа китаплар, газета-җурналлар белән  тәэмин  итте.   .
Ел әйләнәсе язучылар, күренекле кешеләребезнең юбилей даталары, экология, җиңү көне, терроризм  һ.б  темаларга   китап  күргәзмәләре  эшләде. Шулай  ук  төрле  тематик кичәләр узды.
Китапханә укучылар  белән  берлектә  халыкара акцияләрдә,әдәби  марафонда  катнашып диплом, сертификатлар белән  бүләкләнде.
      Почта
Авылда  элемтә бүлеге авыл халкына хезмәт күрсәтә. Алар халыкка  газета-журналларны, пенсияне вакытында тараталар. Алар тарафыннан авыл пенсионерларына 2025 елда барлыгы 38 млн  400 мең сум пенсия, 400 мең сумлык төрле социаль пособияләр таратылган..  Авыл халкы 328 данә матбугатка   язылган . Халык белән уртак тел табып, һәр төр түләүләрне үз вакытында кабул итеп  алалар. Шулай ук төрле кирәкле товарлар да сатып алырга мөмкин
Авырлыкларны җиңеп эшләгәннәре өчен барыбыз исеменнәндә зур рәхмәт аларга.
  Социаль ярдәм, социаль хезмәт, котлаулар.
Җирлектә яшәүче халыкны социаль яклау, мохтаҗ гаиләләргә ярдәм оештыру район социаль яклау идарәсе белән берлектә алып барыла.     
 Авыл җирлеге буенча 3 социаль хезмәткәр, 16 ярдәмгә мохтаҗ кешегә хезмәт күрсәтә. Авыл җирлегенең 31% ын пенсионерлар тәшкил итә.  
Авылда  2 күпбалалы гаилә бар.  Аларга социаль ярдәм күрсәтелеп тора, коммуналь түләүләргә субсидия кайта.   
Ел дәвамында тыл хезмәтчәннәрен һәм хезмәт ветераннарын юбилейлары белән котлап  Россия Федерациясе Президенты В. В. Путин исеменнән котлау открыткасы һәм Чүпрәле муниципаль районы башлыгы Марат Гафаров исеменнән истәлекле бүләкләр тапшырылды.  
 Авылдашларыбыз Наилә апа белән Рафаил абый Якуповлар гаиләсе исә Бриллиант туйларын билгеләде
     Авылдагы “Булат” кибетендэ халык очен кирэк булган барлык товар да сатыла. Азык-төлек һәм көнкуреш товарлары авыл халкынын мэнфэгатьлэрен  ойрэнеп кайтартыла. 
     Ветеринарлар эшчәнлеге.
Авылда терлекләрне йогышлы авырулардан саклау максатыннан эпизоотик чаралар уздырылып тора.График буенча ветеринарлар эш алып баралар.Авылда лейкоз һәм бруцеллез авыруларын ачыклау өчен кан анализлары да алына. Сыерлардан анализга кан алганда малның хуҗасы белән килешү төзелә. ( Калган көнүзәк проблемалар хакында ветеринарлар үзләре сөйләп үтәрләр)
   Спорт.
Безнең авылда   спорт белән шөгыльләнер өчен мәктәп спорт залы бар. Ул волейбол, баскетбол, бадминтон кебек уеннар уйнарга җайланган. Мәдәният йортында өстәл теннисы, бильярд ,домино,шашка уеннары уйнарга мөмкинлек тудырылган. Чаңгыда шуар өчен якында гына яктыртылган чаңгы базасы эшли. Бездән район үзәге ерак урнашмаган, кем суда йөзәргә тели анда бассейн эшләп тора. Хоккей уйнау , тимераякта   шуу өчен  боз  сарае бар. Күп кенә авылдашлар бу мөмкинлектән теләп файдалана ,  безнең авылда ачык спорт мәйданчыгы бар. Яшьләребез көне-төне җәй буе рәхәтләнеп волейбол уйнадылар. 
Дин
Халкыбызның рухи байлыгын баету буенча авылда мәчет эшли   Буш вакытларында олкән хатын-кызларыбыз мәдрәсәдә гарәпчә коръән уку эшенә керештелэр. Бу изге гамәлгә яшьрәкләрне дә тарталар. Жомга намазларына картларыбыз жыела, изге азан тавышына авыл кумелә. . Гает бәйрәмнәренә жыйналган халык гает намазыннан кунел тынычлыгы алып кайта. Бәйрәм коннәрендә халык бер берсенә кунакка йори. Бу бик кунелле куренеш. Хормәтле авылдашлар! Шулай тату яшик.
    Үткәрелгән бәйрәмнәр ,чаралар.Игәнәчеләр 
    Авыл җирлеге Советы, ике  Низамов КФХ, авыл мәдәният йорты,китапханә, мәктәп,  балалар бакчасы, социаль хезмәткәрләр, почта,ветераннар советы, авылда булган башка оешмалар Бөек Җиңүнең 80 еллыгын билгеләп, Ватанны саклаучылар , Халыкара хатын- кызлар көне, Әниләр көне, Соңгы кыңгырау бәйрәмнәрен зур әзерлек белән билгеләп үттек.  
“Җиңүнең тере хәтере “дип исемләнгән авыл үзешчәннәре көче белән әзерләнгән иҗат отчет концерты булды.
      1978 ел чыгарылыш  укучылар  авыл халкына  1 февралдә  “Узма әле яшь гомер”дип исемләнгән ял концерты оештырдылар,  
       5 июль көнне  Дамба –буын җепләре диеп исемләнгән чара узды. Хуш исле чәй,төрле уеннар,матур концерт.Монда туганнар,авылдашлар,классташлар,тирә- күршеләр белән күрешеп ,чишмә буйларында яшь чакларны искә алып,җырлап биеп ,хәтирәләрне яңартырга мөмкинлек тудырылды. Халыкны ял иттерү өчен мәдәният хезмәткәрләре, авыл активы, бигрәк тә Ильфак Рифкат улы тырышлыгы,шул ук 1978 ел чыгарылыш укучылары катнашы, башка авылдашлар, игәнәчеләребез Альберт Альфик улы, Альфред Альберт улы ,Касыйм Әмирбәк улының өлеше зур булды .Барлык килгән кунаклар исеменнән зур рәхмәт.  

   Изге эшләр
      Ике зиратта да 2024ел азагында 2025 елда бик зур эшләр башкарылды. Каберлекләр өстендә үскән “карт” агачлар киселде, корыганнарыннан чистарту эше алып барылды. Шул эшләрдә катнашкан барлык авылдашларга, бигрәк тә Хисамов Рамиль Әмир улына бик зур рәхмәт.
     2024 елда Махсус хәрби операциядә катнашып, яраланып кайткан Якупов Ильгизәр Рәис улы энесе Ранис белән подмог ягы зират капкасын яңартып куйган булсалар, үткән ел  Юсупов Нәүфәл Касым улы караңгы оч зираты капкасын яңартып куйды,Асхаров Ильнур Зөфәр улы  караңгы оч зиратына, Аминов Дамир Әлләм улы тормыш иптәше Рузалин апа белән подмог зиратына кое казыттылар. Моның белән әле эш бетми, кискән агачлар урынына яңалары күтәрелеп килә.Озакка сузмыйча алар белән көрәшә башларга кирәк. Өмә белән генә җиңә алабызмы бу эшне или кушылып кеше ялларгамы?  Сез ничек уйлыйсыз? 
Зиратларны чистарту өмәсендә катнашу мәрхүм һәм мәрхүмә булган туганнарыбызны һәм якыннарыбызны искә алу гына түгел, динебезгә һәм милләтебезгә карата зур хөрмәт, гореф-гадәтләребезне баетуда изге адым булып тора. Шуның өстенә, мәңгелек йортыбызны чистартып, күпме савап та алабыз!
Кылган эшләребездән Аллаһ риза, әрвахларыбызның рухлары шат булсы!
  Хөрмәтле авылдашлар.
  Иске Чокалы авыл җирлегенең үсешен тәэмин итүне күздә тотып  2030 елга кадәрле   социаль-икъдисад  стратегик программасы кабул ителгән иде.  Шушы программага таянып  быелгысы елга планлаштырган эшләр .         
           1.Авыл җирлегендә эшмәкәрлекне үстерү, төрледән -төрле дәүләт     программаларында  актив катнашу. Эш урыннары булдыруга ирешү.
          2.Узара салым акчасына авыл урам – юл челтәрен төзекләндерү.
          3.   Шәхси милеккә булган салымнарны  вакытында түләү,бөтенләй түләмәүче иптәшләр белән эш алып бару.
         4.Мәдәният йортын ремонтлап бетерү өстендә эш алып бару.
         5.Янгын сүндерү техникасы өчен җылы гараҗ ясау.
6.Тагын бер тәкъдим бар.  Белгәнегезчә  авыл уртасында   күл бар. Быел ул күл кипте .  Шул күлне төзекләндерү хакында халыктан мөрәҗәгатьләр, тәкъдимнәр күп булды.   6 сайлау округы депутаты Рамилә Рөстәм кызы эскиз ясады.  Шуны сезгә тәкъдим итеп расларга булдык. Бергә тотынсак, бу эшне җиңеп чыгарбыз диеп сезнең карамакка куям. Зур карт агачларны кисеп алып, төпләрен чистартырга, беркупме тирәнәйтергә, ян- якларын тигезләп, вак ташлардан сукмак ясарга,  фонарлар куеп, бер- ике скамейка ,кечкенә басма ясарга. Декоратив куаклар утыртып тәртипкә китерергә .Трубасын бераз югарырак күтәреп кире салу эшләрен башкарырга.
     Татарстан Рәисе Рөстәм Миңнеханов ТР Дәүләт Советына еллык юлламасы белән чыгышында республикада 2026 елны Хәрби һәм хезмәт батырлыгы елы дип игълан итте.
     Россия Президенты Владимир Путин 2026 елны «Россия халыклары бердәмлеге елы» дип игълан итү тәкъдимен хуплады.
Быел IX чакырылыш Россия Дәүләт Думасына депутатлар сайлау узачак
Шушы истәлекле вакыйгаларны зурлап билгеләп үтүгә әзерлек алып бару (чаралар,бәйрәмнәр үткәрү)
Хөрмәтле иптәшләр! Аз вакыт эчендә ел буе эшләгән эшкә бәя биреп тә, барысын да сөйләргә дә мөмкин түгел. Мин  иң актуаль мәсъәләләргә генә тукталдым. Иске Чокалы авыл җирлеге  Советы үз алдына куелган яңа бурычларны   бергәләшеп намус белән үтәргә, халык мәнфәгатъләрен кайгыртырга үз өстенә зур бурыч ала. Форсаттан файдаланып республикабыз Рәисе Рөстәм Нургалиевичка, район башлыгы Марат Ринатовичка, Дәүләт Советы депутаты Ринат Рауфовичка, районның барлык оешма җитәкчеләренә, хезмәткәрләренә, ярдәм иткәннәре өчен авылдашлар исеменнән   зур рәхмәт! 
Дөньяда бара торган катлаулы хәлләр тизрәк бетсеннәр, ир-егетләребез исән-сау гаиләләренә әйләнеп кайтсыннар, беркемнең дә бусагасыннан караңгылык, хәвеф-хәтәр атлап кермәсен, бәла-казалар йөрмәсен! Аллаһы Тәгалә һәркемгә дә хәерле гомерләр насыйп итсен! Иман байлыгы, күңел тынычлыгы, саулык-сәламәтлек, уңыш беркайчан сезне ташламасын
  Игътибарыгыз өчен рәхмәт!

